
15 лютага ў актавай зале 
Віцебскага дзяржаўнага ка- 
леджа культуры і мастацтваў 
не было вольных месцаў. На 
падвядзенне вынікаў конкур
су тэматычнай сацыяльнай 
рекламы сярод студэнтаў і 
навучэнцаў «Эхо Афганиста
на», прысвечанага 28-й гада- 
віне з дня вываду савецкіх 
войскаў з Афганістана, саб- 
раліся прадстаўнікі грамад- 
скіх арганізацый і аб’яднан- 
няў, ветэраны-афганцы.

На пачатку мерапрыемства 
да прысутных звярнуўся на- 
меснік старшыні гарвыканка- 
ма Пётр Падгурскі, які адзна- 
чыў важнасць такога кшталту 
конкурсаў для патрыятычна- 
га выхавання дзяцей і мо- 
ладзі. Пётр Мікалаевіч прыз- 
наўся, што членам журы было 
няпроста вызначыць пера- 
можцаў, бо кожны канкур- 
сант, ствараючы сацыяльны 
відэаролік, аўтарскі макет 
банера ці білборда, уклаў 
часцінку сваёй душы.

Затым пачалося ўзнага- 
роджанне пераможцаў. Трэ- 
цяе месца ў намінацыі «Ав
торский макет билборда» 
заняў студэнт ВДМУ Ула- 
дзімір Міронаў, другое мес
ца ў ваеннаслужачага 103-й 
асобнай гвардзейскай павет- 
рана-дэсантнай брыгады 
Вадзіма Майзінгера. Дыпло-

«эхо
АФГАНИСТАНА»

мам I ступені ўзнага- 
роджана студэнтка на- 
шага ўніверсітэта Вік- 
торыя Гурская за рабо
ту «Афганистан -  неза
живающая рана». Да- 
рэчы , В іка на днях 
атрымала яшчэ адзін 
дыплом -  аб заканчэнні 
факультета сацыяль
най педагогікі і псіха- 
логіі ВДУ імя П.М. Ма- 
шэрава.

Трэба адзначыць, што 
ў межах конкурсу тема- 
тычнай сацыяльнай рек
ламы прайшоў конкурс 
дзіцячага малюнка, у 
якім прынялі ўдзел 120 
школьнікаў. Лепшым з 
юных мастакоў таксама 
былі ўручаны дыпломы.

Павіншаваць пера- 
можцаў прыйшлі депу
таты Палаты прадстаў- 
нікоў Нацыянальнага сходу 
Республікі Беларусь Тацця- 
на Старынская, Сяргей Зань- 
ко і Аляксандр Цацоха, член 
Савета Республікі Нацыя
нальнага сходу Республікі Бе
ларусь Алена Панцюхова, на
чальна аддзела ідеалагічнай

работы, культуры і па спра
вах моладзі гарвыканкама 
Наталля Шыёнак.

УЛАСНАЯ

